
Suirbhé Eorpach
A survey of the Irish in Europe.

Ta suirbhé 4 dhéanamh ar Eireannaigh ata ina gcénai i Mér-Roinn na hEorpa - an dara suirbhé den
saghas sin. T4 Europeanlrish.com & dhéanamh in éineacht le Grainne O’Keeffe-Vigneron 6 Université
Rennes 2 sa Bhriotain le haghaidh péipéir faoi na hEireannaigh san Eoraip agus faoi thabhacht an
Idirlin. Léifear an paipéar i Vin na hOstaire i Mi Mhedn Fémhair ag Comhdhdil Chomhcheangal
Eorpach na gCumann agus na Larionad um Léann Eireannach.

As Contae Thiobraid Arann do Ghrainne agus t4 si ina conai sa Fhrainc le breis is deich mbliana. Is é
is priomhabhar dé cuid taighde na hEireannaigh mar mhionlach i dtiortha eile, agus sa bhliain 2005
rinne si PhD ar na hEireannaigh i Sasana. Anois ta si ar na ‘hEireannaigh san Eoraip’ i féin agus deir
si gur beag faisnéis ata le fail ar a leithéidi. Ba mhaith 1éi leabhar a scriobh faoin scéal, agus beidh si ag
brath ar an eolas ata le fail trid an suirbhé.

Mas mian leat an suirbhé a fheicedil ta sé le fail ag http:/ /www.europeanirish.com/project.

Combhaltas Uladh
In many ways Ulster is separate; certainly so with regard to the Irish language. Witness the early history of
Combhaltas Uladh, the Gaelic League of the North.

Is féidir cuimhneamh ar Chomhaltas Uladh mar chuid de Chonradh na Gaeilge né mar eagraiocht ar
leith a bhfuil baint stairitil aici leis an gConradh. Cibé craiceann atd ar an gComhaltas, nil sé
diomhaoin - craobhacha agus feiseanna 4 riar aige, in éineacht le comortais labhartha Gaeilge do
dhaltai scoile, é ag dul i gcomhar le hollscoileanna agus le coldisti oilitina agus ag cuiditi le naionrai,
le scoileanna lanGhaeilge agus le grapai drdmaiochta. Foilsionn sé An tUltach, miosachdn Gaeilge,
agus leabhair sheanchais. Bionn ctig scoil samhraidh & reachtail aige agus tugann sé timpeall £25,000
gach bliain mar scolaireachtai d'thoghlaimeoiri Gaeilge. Freastlaionn an Comhaltas ar Chuaige Uladh
agus ar Chontae L1, agus t4 stair ag baint leis an bhfreastal sin.

Bunaiodh Conradh na Gaeilge i mBaile Atha Cliath sa bhliain 1893 agus d’éirigh go maith leis. Bhi
rian a theagaisc ar chursai polaititla, agus sa bhliain 1921 bhain Eire amach neamhspleachas. Mar a
ddirt an té a duairt é, afach, bhi aitithe ag formhér Ghaeilgeoiri Uladh orthu féin go raibh an saol moér
in aghaidh an chantint Ghaeilge a bhi acu. Bhi an ceart acu, ar shli. Muimhnigh agus Connachtaigh is
moé a bhiodh i mbun pinn, agus ba iad a leabhair sitd a bhiodh mar théacsanna Gaeilge sna
scoileanna. Ba é blas na Mumhan ba threise ar Ghaeilge na ndaoine a ceapadh ar fhoireann Rannég
an Aistriachain chun obair aistritichdin an Oireachtais a dhéanamh. An méid sin go 1éir a ghriosaigh
roinnt Ultach chun teacht i gceann a chéile i mBaile Atha Cliath i Mi na Nollag 1923 agus Comhaltas
Uladh a chur ar bun.

Um an dtaca seo tosaiodh ar iris nua, An tUltach, a chur amach, rud a rinne an tAthair Lorcan O

Muireadhaigh. Fear suntasach ba ea é: i gCairlinn, i gContae L, a rugadh é, agus chaith sé deich
mbliana tar éis a oirnithe ag teagasc in Ollscoil San Tomas, St Paul, Minneséta. Thainig sé ar ais go dti

Eire sa bhliain 1918 agus ¢ ina chigire scoile ar an Teagasc Criostai d’Ard-Deoise Ard Mhacha. Ghlac
sé air féin tri chtiram eile: athshland na Gaeilge, atheolas a thabhairt d4 mhuintir ar fhiliocht a sinsear,
agus fios seanchais agus seanddlaiochta a sholathar. D’fhoilsigh sé mérdn agus d’fhag an oiread
céanna gan foilsit tar éis bhais d6. Bhunaigh sé dha cholaiste samhraidh, ceann in O Méith sa bhliain
1923 agus ceann eile i Rann na Feirste sa bhliain 1926. Cuid mhor ar a chostas féin a d’fhoilsigh sé An
tUltach, agus é ina eagarthéir ar an iris ar feadh cuid mhaith blianta. Is beag an t-ionadh gur theann
an taca don Chombhaltas feasta é.

Bhi dha chiis imni ag Conradh na Gaeilge tar éis bhunt an tSaorstéit: an Conradh féin a bheith ag
titim ar lar sa Tuaisceart, agus a laghad scoileanna ansitad a raibh Gaeilge 4 teagasc iontu. Ba léir do
lucht an Chombhaltais go raibh obair le déanamh, agus ar 5 Meitheamh 1927 thionéil siad Dail Mhoér
Uladh den chéad uair.

Bhi fadhbanna ag gabhail le teagasc na Gaeilge sna bunscoileanna; ba é scéal ud na scoileanna agus
atheagra na gluaiseachta an da rud ba thaisce ar thug an Combhaltas fathu. Sa bhliain 1927 chuir siad
toscaireacht chun an Aire Oideachais & iarraidh air go mbeadh sé nios éasca ag na bunscoileanna an
Ghaeilge a theagasc. Murach an spreagadh sin ni bheadh an oiread sin Gaeilge 4 muineadh i
mbunscoileanna an Tuaiscirt i rith na mblianta 1927-34, agus go ceann i bhfad ina dhiaidh sin. Chuir
scolaireachtai an Chomhaltais ar chumas moéran daltai tamall a chaitheamh i gcoldisti samhraidh i
nGaeltacht Thir Chonaill. Fiti ina dhiaidh sin bhi daoine ann a lean f6s de bheith ag caitheamh saoire i
measc mhuintir na Gaeltachta, agus sna seacht6idi is iomai duine meanaosta a raibh an Ghaeilge f6s
ar a thoil aige da bharr. Ba é scéal Uladh priomhchiram an Chomhaltais riamh, ctram a cuireadh i
gcrich le héifeacht.

De réir a chéile chuaigh ina lui ar chuid mhér de lucht Gaeilge an Tuaiscirt gur dhream ar leith iad.
Trid is trid, is beag baint a bhi ag an gCombhaltas le gluaiseacht na Gaeilge theas, cé gur ghnach le
hUachtaran Chonradh na Gaeilge freastal ar Dhail Mhér Uladh agus go dtagadh cuigear 6n
gCombhaltas go dti Comhdhail bhlianttil an Chonartha.

Mar a scriobh Aindrias O Muimhneachéin ina leabhar i dtaobh an Chonartha: ‘Ba chuma é dé-roinnt
seo Chonradh na Gaeilge ach ar fhag sé d’iarsma ar ghnath-Ghaeilgeoiri an Tuaiscirt agus ar a
gcomhchaidreamhaigh naisitunta thuaidh: discoireadh iad ina meon istigh, agus gan a fhios déibh
féin, 6na gcomhbhraithre Gaelacha sa chuid eile d’Eirinn’.!

Anois, agus socrd nua polaititil i bhfeidhm, t4 maolt tagtha ar an tseandeighilt, ach is ddna an té a
déarfadh nach limistéar ar leith f6s é an Tuaisceart i ngeall ar an nGaeilge. T4 an Comhaltas ann f6s,
agus mairfidh.

Na leabhair Ghaeilge is déanai
Irish-language publishers have never been busier. Below are some of the latest offerings.

Canary Wharf
Cois Life 2009
ISBN 9781901176919

Luaitear stil éasca shoiléite le hOrna Ni Choiledin, agus faigheann si abhar a gcuid scéalta i saol nach
bhfuil le fail go coitianta i litrfocht na Gaeilge: gnéthai stocbhrécaerachta, airgeadais agus
teicneolaiochta. As iarthar Chorcai d4 muintir, agus cé nach raibh Gaeilge ag an da ghldin a thdinig
roimpi bhain si tairbhe as an bhfaill a fuair si lena foghlaim. Ghnéthaigh si duaiseanna sa phros
cruthaitheach, san fhiliocht, sa dramaiocht agus sa ghearrscéalaiocht san Oireachtas agus i bhféilte
Gaelacha eile, agus ta léirmheasanna scriofa aici don iris Feasta agus don nuachtén Saol. I mBéarla a
scriobhann si freisin agus ghnéthaigh si duais naisitinta An Post. Is é Canary Wharf (Cois Life 2009) an
chéad chnuasach gearrscéalta Gaeilge da cuid.

1 O Muimhneachain, Aindrias, Déchas agus Duainéis: Scéal Chonradh na Gaeilge 1922-1932. Cl6 Mercier 1974.




Teagasc né Sealbhii? Miiineadh agus Foghlaim na Gaeilge ar an Triti Leibhéal
Cois Life 2009
ISBN 9781901176933

Cnuasach aisti i dtaobh na Gaeilge a chuir Riéna Ni Fhrighil agus Mairin Nic Eoin in eagar. Is mé na
riamh lion na mac léinn atd ag gabhail don Ghaeilge, agus scagann na haisti riachtanais foghlama na
mac léinn sin. Is é bartdil na n-ddar go bhfuil rath an Léinn Ghaeilge ag brath ar a fheabhas a
mhdintear an teanga féin, agus ar mhic léinn a ghriost chun suim a chur i sainréimsi scolaireachta.

An Damer - Stair Amharclainne

Gael Linn 2008

ISBN 9781904174356

Bhi an Damer lonnaithe ar Fhaiche Stiabhna agus an-tabhacht 1éi i saol phobal na Gaeilge sna blianta
1955-76. Riomhann Mdiréad Ni Chinnéide stair an Damer agus scéal na ndaoine a bhi bainteach leis.
Cuntas é ar bhuaicré na dramaiochta amaitéarai.

Na Gaeil i dTir na Gauchos

Coiscéim 2009

Scéal na nEireannach san Airgintin 6 1516 go dti an 14 inniu 6 lamh Mhichil De Barra. De shliocht
Eireannach 500,000 Airgintineach né mar sin, agus sloinnte Gaelacha orthu d4 réir. Sna blianta 1845-
80 a thainig formhér na nEireannach. T4 cuntas anseo ar chuid de na Gael-Airgintineach is mé cail
(Rudolfo Walsh, Patrick Fleming, an tAthair Antaine o Fathaigh, Eduardo Casey, Juan José Delaney
agus eile), agus déantar tagairt do na milte eile - tréadaithe caorach, saighditiri, lucht leighis,
misinéiri, scribhneoiri agus rogairi.

Mnd Dana: Dorndn Drdamai

Arlen House 2009

ISBN 9781903631355

Leabhar ata lan de dhramai agus de phearsana 6 pheann an fhile Celia De Fréine (Faoi Chabdist{ is
Riona, Fiacha Fola).

MUINTIR NA COILLE

In the temperate southwest of Australia Irish and Irish-Australian timber workers and their families made a
living in the late 19" century from the vast forests of the region - forests which hardly survived them. What
follows is mostly based on the writing and research of Mary Doyle (who has family connections to the forest
communities) and Val Noone.

Ta an t-alt seo bunaithe ar chaint a thug Mary Doyle agus Val O Nuadhain sa Mechanics Instititute,
Ballarat, Victoria, ar 31/7/09, caint dar theideal Black Joe from Bungaree and other timber-getters agus a
phléigh saol mhuintir Mary amuigh faoin tuath agus i measc na gcoillte sa dara cuid den 194 haois
agus i dtas an 204 haois. Bhain a muintir siad le pobal teann Gael-Astralach a raibh a l4n cainteoiri
Gaeilge ina measc. Thug an chaint léargas ar chruatan agus ar ghreann a saoil agus, faraor, ar an
dochar mér a rinne siad do chuid de na coillte ba bhreatha da raibh le f4il.

Sa dara leath den 194 haois is m6 a chuir na hEireannaigh fathu in oirdheisceart na hAstraile, go
hairithe i gcoilineacht Victoria; thainig siad ina milte, agus a bhformhoér ina gcainteoiri Gaeilge. Bhi
cuid acu le fail i Melbourne, priomhchathair na coilineachta (agus ceann de chathracha méra na linne
sin), agus cuid eile le fail amuigh faoin tuath. Mheall an t-6r méran, agus ba iad na mianaigh a bhronn
saibhreas ar Bhallarat (cathair an 6ir); bhi obair le fail sna coillte moéra freisin, ag leagan na gcrann.

Mharaigh na galair agus an foréigean cuid mhaith de na Bundtchasaigh, agus bhraigh na daoine
bana fuioll an &ir i leataobh; ach timpeall Ballarat d’fhag an chéad chine (an pobal Kulin sa chés seo) a

lan logainmneacha ina ndiaidh i dteangacha an limistéir - Wathawurrung, Djadjawurrung agus
Dharuk: Bungaree (Dharuk), Mollonghip (Djadjawurrung), Bolwarrah (Wathawurrung), Bullarook
(Djadjawurrung), Korweinguboora (Djadjawurrung), agus Ballarat féin, logainm Wathawurrung a
chiallaionn “ait sosa’.2

Chaith ‘Black Joe’ Hillis cuid mhaith d& shaol ag obair sna coillte. Mac le Séamas Hillis, cainteoir
dtchais Gaeilge 6 Chontae Aontroma, agus le Margaret O’Brien 6 Chontae Cheatharlach ba ea é. (N1
décha go raibh Gaeilge ag Margaret: de réir na foinse neamhiontaofa td, daonaireamh Eireannach na
bliana 1851, ni raibh Gaeilge ach ag 243 duine i gContae Cheatharlach ag an am, 4% de phobal an
chontae, cé nach mbeimis go moér ar strae, is décha, dé gcuirfimis ctipla céad duine eile leis an
bhfigitr sin.) Faighimid amharc ar an lantin nua san Astréil den chéad uair agus iad ag déanamh ar
chaladh Melbourne ar bord an Sam Cearns La Fhéile Stiofdin sa bhliain 1865, triocha bliain go direach
tar éis do Rialtas na Breataine coilineacht a bhunt ar thailte an phobail Kulin.

Thainig Séamas agus Margaret nuair nach raibh moéran oibre le fail. Ag teacht i dtir d6ibh ghabhfaidis
thar a lan fear 6g a bhi ar malairt treo. On mbliain 1858 amach thainig laghdd ar bhaint an 6ir;
b’éigean dul ar a théir go domhain faoi thalamh, tionscadal ar theastaigh gléasra costasach chuige
agus i bhfad nios mé caipitil. Na daoine ar mhian leo dul ar théir an 6ir leo féin né i ngasrai beaga
thug siad a n-aghaidh ar New South Wales n6é ar an Nua-Shéalainn, agus nior thainig coilineacht
Victoria ar a seanléim arfs go dti an bhliain 1880.

Faoin mbliain 1865 bhi Ballarat ina cathair ghaldnta, timpeall 50,000 duine ina gcénai ann agus
‘cathair na ngairdini’ mar leasainm uirthi. Bhi srdideanna suntasacha, foirgnimh mhaorga phoibli
agus tithe méra maisitla ann, ach sa cheantar oirthearach a bhi Séamas agus Margaret ina gcénai,
ceantar a bhi 14n de thithe beaga na mianadéiri agus na n-oibrithe eile. An dara cdipéis a dhéanann
léiriti ar a saol san Astréil, baineann si le hadhlacadh a gcéad leanbh, William, i seanreilig na cathrach.
Rugadh naontr duine clainne eile déibh idir na blianta 1868 agus 1884, agus mhair ochtar acu, triar
buachailli agus ctiigear cailini.

Ar feadh ceithre bliana ar fhichid, 6én mbliain 1866 go dti an bhliain 1889, bhi an teaghlach ina gcénai
ina lan aiteanna difritla i ngiorracht fiche mile do Bhallarat. Bhi Sedmas ag obair mar mhianadéir ar
feadh a ceathair né a cuaig de bhlianta, ansin chaith sé ocht mbliana déag mar sclabhai agus mar
scoilteoir adhmaid.? Ba bheag an teacht isteach a gheofa 6n obair sin, agus b’éigean do chuid de na
cailini dul ar aimsir.

I ndeireadh a shaoil bhi Séamas ina chénai i Mollonghip, baile fearainn a bhi 1dimh leis an gcoill; ar 22
Samhain 1889, sa chuid is teo den Earrach i Victoria, fuair sé bas de ghalar scamhéige in aois a
cheithre bliana is caoga i mBallarat. Deir a theastas bais gur “haemorrhagia, apoplexy and asthenia’ ba
thraig bhais d6, ach mhair sé naoi mbliana nios faide na an gnathmhianadéir, agus b’fhéidir gurbh
iad na blianta a chaith sé ag obair amuigh a thug fad saoil d6.

Rugadh Joe ar 10 Bealtaine 1872 i Springs. Is décha gurb 1 an it ata i gceist ceantar atd taobh thoir
thuaidh thoir de Bhallarat. Sa bhliain 1890 d’aistrigh sé féin agus a mhuintir 6n limistéar sin go dti
Leongatha i nGippsland, ait chnocach choillteach. Bhi siad chun céad is deich n-acra a ghlanadh chun
feirm a dhéanamh, obair a thég roinnt blianta orthu.

Ar 2 Deireadh Fémhair 1901 phds Joe Rose McCartin 6 Leongatha, agus bhi ctigear paisti acu.
Chuaigh siad chun ceantair 6ir na hAstraile Thiar, ach cailleadh duine den chlann agus Rose féin in
Koolgardie sa bhliain 1911. D’thill Joe agus a mhuirin ar Victoria, agus ar 18 Samhain 1912 phds sé
Elizabeth Redmond i Leongatha. Bhi aon phéiste amhdin acu, agus cailleadh Elizabeth dha bhliain ina
dhiaidh sin.

2 Clark, Ian D. agus Toby Heydon, Dictionary of Aboriginal Placenames in Victoria. Victorian Aboriginal
Corporation for Languages, 2002: ISBN 0957936060. Féach freisin Howitt, A.W., The Native Tribes of South-East
Australia. Aboriginal Studies Press, Canberra, 1996 (athchl6): ISBN 0855752750.

3 Splitter an Bhéarla - fear tua a dhéanann cuailli agus eile de na cearchailli.




B’fhanaithe iad muintir Hillis agus iad i limistéar Ballarat, agus is é ba chionsiocair leis sin na coillte a
bheith a leagan gan stad agus iallach orthu mar sin cur fathu in aice leis an muileann nua no leis an
taobhlach mar a mbeadh deis oibre acu. D4 ainneoin seo, d’éirigh le roinnt de na paisti scolaiocht a
fhail a bhi maith go leor de réir ghnathchaighdean na linne sin. Fuair Mary Hillis (seanmhathair Mary
Doyle) an Merit Certificate in aois a dha bhliain déag agus iad ag Bungaree. Dealraionn sé nach raibh
deis ag cuid de na buachailli an scolaiocht chéanna a fhail.

Bhi Cnoc Ui Chléirigh (Clarks Hill) agus Bungaree ar an taobh thiar theas den choill a dtugtai an
‘great Dean forest’ uirthi, limistéar a bhi sé mhile is seasca ar fad. O na 1880i amach thugtai an
‘Wombat Forest” (‘Foraois an Vombait’) ar an gcoill go 1éir, agus bhi Séamas Hillis ar na fir a leag an
chuid ba mho di. Bhi an choill seo ag freastal ar na ceantair 6ir agus ar Melbourne araon. Bhi méada
ag teacht ar an méid adhmaid ghearrtha a bhi ag teastail 6 na mianaigh ba mho le haghaidh poipéad,
cabhsai, poill mhianaigh, trasnan, foirgneamh agus chun tine a cothti sna gaileadain a thioméin na
caidéil, na comhbhrtiteoiri, an fearas tochraiste, na suaiteoiri agus na buailteoiri.

Ba iad na crainn a bhi le fdil sa Vombat crainn ghuma chlaonta, crainn ghuma mhiontais, crainn
ghuma bhana, crainn ghuma ghioblacha, crainn ghuma sheascainn agus crainn ghuma bhreaca.* Ba
mhinic na crainn id daichead méadar ar airde, agus toirt iontu da réir.

Pobal beag i lar na coille ba ea na scoilteoiri agus na hoibrithe eile. Bhi tairbhe & bhaint as an Vombat
ag lucht sdbhadoireachta, ag lucht gearrtha adhmaid tine, ag lucht déanta fioghuail, agus ag na
scoilteoiri a dhéanadh cuailli mianaigh, sonnach agus slinnte. Bhain na gearrthéiri agus na scoilteoiri
feidhm as an tua, as an scian sonnaigh agus as an gcros-sabh. Ni raibh ag teastail uathu ansin ach rud
éigin a thabharfadh a gcuid earrai amach as an gcoill, agus bhainidis tsaid as a vaigini féin n6 as
vaigini na gconraitheoiri a bhiodh ag obair do cheannaithe né do chomhlachtai mianadéireachta.
Breis gléasra a bhi ag teastail 6 na muilte sdbhadoéireachta.

D’aséidti an tua agus an cros-sabh chun crainn a leagan do na muilte, agus ghearrfai na cearchailli ina
dha gcuid né ina dtri chuid lena ldimhsedil go héasca. Dhéanfadh seisreach capall n6 cuingir damh an
t-adhmad a streachailt thar talamh n6 é a tharraingt le jincear - fearas iompair dha roth.> Ni raibh fail
ar tharraingt mheicnitil ag an am, agus thégtai na cearchailli 6 na hardain ar dtas agus ¢ na loganna
ina dhiaidh sin cheal a mhalairt d’adhmad a bheith le fail. B’fhéidir cearchailli a thabhairt chun an
mhuilinn ar thrambhealach adhmaid, i.e. réilli adhmaid agus iad leagtha ar thrasndin. Sa gheimreadh
bheadh sé an-deacair cearchailli a tharraingt thar an talamh baite, agus bhiodh an obair ina stad sa
séasur fliuch.

Chuaigh lucht leagarnai agus sdbhadéireachta soir 6 thuaidh de réir mar a scriosadh na coillte laimh
le Ballarat agus Creswick. Faoi na 18701 bhi na crainn ab fhearr leagtha timpeall Chnoc an Chléirigh.
Faoin mbliain 1899 bhiothas & r4 go hoifigitil nach raibh sa Vombat ach “foraois mhillte’. An bhliain
sin d’admhaigh an rialtas gur fagadh drochbhail uafdsach ar an bhforaois agus rinneadh iarracht
éigin ar chrainn a chur ag athfthas ann.

Bhi Séamas agus a mhuirin ina gcénai i limistéar Bungaree én mbliain 1870 (nuair a rugadh Margaret,
an inion ba shine) go dti an bhliain 1890. Ceantar Eireannach ba ea é; mas fior do stair oifigitil an
pharéiste, b’'Eireannaigh iad 90% de na tri fheirmeoir is daichead a bhi le fail timpeall Chnoc an
Chléirigh (agus feirmeacha dha heicteédr is triocha acu, d’fhormhér) sa bhliain 1891. B’annamh a
gheofd na hEireannaigh cruinnithe chomh dluth sin san Astréil ag an am. Deirtear go scaoileadh na
seandaoine nathanna tarcaisneacha Gaeilge, leithéid ‘Contae an Chldir na blathai géire,” chun a chéile
le teann spéirt ag na rinci 4ititla, agus na péisti ina dteachtairf acu.

4 T4 moltai faoi ainmnit chrainn na hAstriile le fail ag www.iorrua.com, ach nil na crainn seo go 1éir le fail ann. I
mBéarla: messmate (ainm ginearélta ata roinnt crann ard ar nés Eucalyptus obliqua), peppermint gum, white
gum, stringybark (leithéid red stringy-bark né E. macrorhyncha), swamp gum agus spotted gum.

5 Jinker an Bhéarla.




Thagadh feirmeoiri, oibrithe foraoise agus sclabhaithe le chéile La Fhéile Stiofdin ag Bungaree. Sa
bhliain 1885 bhi 4,000 duine ann, agus iad ag féachaint ar an iomdanaiocht, ar na rasai agus ar an
tarraingt téide.

Scaip cuid mhaith de na hoibrithe foraoise. Chuaigh cuid acu chun Gippsland agus ansin chun B4
Apaill, it alainn i ndeisceart na coilineachta; bhain cuid eile triail as mianaigh Kalgoorlie thiar agus
as na coillte moéra in iardheisceart na hAstraile Thiar. Shil Séamas agus Margaret, ar nés na milte eile,
go bhféadfaidis beatha a bhaint amach déibh féin mar fheirmeoiri, agus sa bhliain 1888 d’éirigh leo
piosa talin a fhail 6 Bhord Talin Drouin i nGippsland - céad is deich n-acra (ceithre heictear is
daichead) de choill agus de scrobarnach. B’éigean an ait a ghlanadh, agus bhi si rébheag chun feirm
fhonta a dhéanamh di - scéal a bhi coitianta go leor. Ach glanadh i agus dioladh fuilleach an
mhorgaiste sa bhliain 1910; faoin mbliain 1913 bhi an fheirm diolta acu.

Dha 14 sular cailleadh ¢, chuir Séamas Hillis a Jamh le huacht a bhfuil dha fhocal shuntasacha inti.
D’fhag sé a mhaoin ag Margaret, agus, da gcaillfi i, ag a gclann agus ag a n-oidhri siad ‘go deo” -
focail a bhfuil bri gan teorainn leo. Deir siad go raibh sil aige go mbeadh toradh buan (toradh siorai,
fia) ar an obair mhaslach go Iéir a bhain leis an inimirce - toradh nar thainig tar éis an tsaoil.

sefreddedleadlen
Logainmneacha Astralacha i nGaeilge

Dha shaghas logainmneacha atd le fail san Astrail — cinn Eorpacha agus cinn Bhundtichasacha, cé gur minic nar
thug an litrit leis fuaimniti ceart na logainmneacha Bundtchasacha. Tugadh na logainmneacha Eorpacha isteach
6 aiteanna eile (ainmniodh Melbourne as polaiteoir Sasanach) n6 baineann siad le lonnaitheoiri agus le heachtrai
de chuid na hAstraile (Mount Disappointment). Fagann sin ceist eile — conas na logainmneacha seo a Ghaeld,
mas ga. T4 cuid acu (Ballarat, mar shampla) ag cur go maith le fuaimniti na Gaeilge, agus is féidir iad a rangt1 da
réir i ndichlaonadh airithe. Uaireanta is féidir lomaistritt a dhéanamh: Clarks Hill — Cnoc Ui Chiéirigh, Black Hill —
an Cnoc Dubh. Trid is trid, afach, is fearr logainmneacha Bundtchasacha a fhagail mar ata siad, agus ba dheacair
leagan Gaeilge a dhéanamh d’ainmneacha éigin — Melbourne, mar shampla. T4 taighde 4 dhéanamh i gcénai i
Victoria ar chursai dinnseanchais, agus tiocfar ar bhreis eolais feasta ar logainmneacha na mBundtichasach.

Mura mian leat An Litibin a fhail, cuir teachtaireacht da réir chun rianach@bigpond.com n6é chun
ColinG.Ryan@ato.gov.au.

If you do not wish to receive this newsletter, please send an email accordingly to rianach@bigpond.com or to
ColinG.Ryan@ato.gov.au.




